
Pou Piblikasyon Imedya: 11 mas 2014 

GOUVÈNÈ CUOMO NONMEN SUSAN DEL PERCIO KÒM KONSEYE ESPESYAL 

 

Gouvènè Cuomo jodi a te nonmen Susan Del Percio kòm yon Konseye Espesyal Gouvènè a. Nan pozisyon 

sa, Madan Del Percio pral konsantre l sou Operasyon ak Pwojè Espesyal. 

 

“Mwen kontan akeyi Susan Del Percio ki retounen nan sèvis piblik,” te deklare Gouvènè Cuomo. “Susan 

pote plizyè lane esperyans nan sektè piblik ak prive a, ansanm ak nouvo lide ak meyè talan nan 

administrasyon li an, pandan nap travay pou kontinye siksè nou genyen an sou twa dènye lane ki sot 

pase yo nan kreye dyòb ak konstwi yon New York pi entelijan, pi ansante ak pi jis.” 

 

Susan Del Percio te di konsa, “Se yon onè pou m travay nan administrasyon sa epi pou m retounen nan 

sèvis piblik. Gouvènè Cuomo gen yon long istwa bay rezilta vizib pou Nouyòkè nan tout kwen Eta a epi 

bay prèv gouvenman ap travay pi byen pou popilasyon an lè li dirije nan yon fason ki bon pou toulede 

pati yo, nan tèt ansanm. M espere sèvi nan nouvo pozisyon sa epi ede kontinye ak travay pou fè Eta New 

York vanse.” 

 

Madan Del Percio se kolaboratè politik sou MSNBC ak fondatè Susan Del Percio Strategies, yon antrepriz 

kominikasyon estratejik sèvis konplè ki konseye kòporasyon prive ak sa ki pap fè lajan ak kanpay ak 

òganizasyon defans sosyal. Madan Del Percio te travay anvan sa nan administrasyon Majistra Vil New 

York la, Rudy Giuliani kòm Delege Adjwen pou Finans ak Administrasyon. Li te resevwa toulede Diplòm 

Master ak Bachelor li yo nan Emerson College.  

